
^–1ախընթաց դարի հայ 
կերպարվեստի պատմության 
էջերում իր հաստատուն տեղն 
է գրավում Հայկական ԽՍՀ ժո
ղովրդական նկարիչ (1963) և պե
տական մրցանակի դափնեկիր 
(1986), «Մեսրոպ Մաշտոց» և 
«Սուրբ Սահակ-Սուրր Մեսրոպ» 
շքանշանների ասպետ (2001 և 
2004), Երևանի պատվավոր քա 
ղաքացի (2001) էդվարդ հսա– 
բեկյանը, որը ծնվել է 1914 թվա
կանի նոյեմբերի Ց-ին, Երևանի 
նահանգի Սուրմալու գավառի 
Իգդիր քաղաքում։

Ամբողջությամբ առած էդ
վարդ Ւսաբեկյանի արվեստն 
ամուր խարսխված է ռեալիստա
կան դարավոր ավանդույթների 
վրա, որոնք նա ստեղծագործա
բար յուրացրել և ընտելացրել է, 
դրանց տվել ինքնատիպ մեկնա
բանություն, անհատական շեշտ 
ու առոգանություն՝ չխորշելով 
նաև համաշխարհային կերպար
վեստի նորարարական միտում
ներից, ընդլայնելով «ռեալիզմի 
ափերը»։

Արվեստում իր առաջին քայլե
րը, նկարչական ինքնուրույն

փորձերն էդվարդ Ւսաբեկյանը 
կատարել է դեռ ուսանողական 
տարիներին, երբ ավարտելով 
Երևանի գեղարվեստա-արդյու֊ 
նաբերական տեխնիկումը (այժմ՝ 
Փանոս Թերլեմեգյանի անվան 
գեղարվեստի պետական քոլեջ)1, 
մի քանի տարի անց ընդունվել և 
ուսումը շարունակել է Թիֆլիսի 
գեղարվեստի ակադեմիայի գրա
ֆիկայի, ապա գեղանկարի 
բաժիններում (1935-1941 )2։ Նրա 
գեղարվեստական ճաշակի ձևա
վորման և ստեղծագործական 
կողմնորոշման համար կարևոր 
նշանակություն է ունեցել Մոսկ– 
վայի և Լենինգրադի թանգա
րաններում ծանոթությունը բա– 
րոկկոյի և ռոմանտիզմի

1 Տեխնիկումում նրան գեղանկարի և 
գծանկարի դասեր են տվել Վահրամ 
Գայֆեճյանը, Սեդրակ Առաքելյանն ու 
Գոհար Ֆերմանյանը։
2 Ակադեմիայում նրա անմիջական

ուսուցիչներն էին նկարիչներ հոսիֆ 
Շաոլեմանը, Կոնստանտին (Կոտե)
Գզելիշվիլին, Ուճա Ջաւիարիձեն, Սերգեյ 
(Սերգո) Քոբուլաձեն և քանդակագործ 
Վալենտին (Վալիկո) Թոփուրիձեն։ Որպես 
դիպլոմային ավարտական աշխատանք, 
էդվարդ Ւսաբեկյանը պետական քննա
կան հանձնաժողովին է ներկայացրել 
«Բաթումի բանվորների ցույցը 1903 թվա
կանին» թեմատիկ պատկերը։

խոշորագույն ներկայացուցիչնե
րի՝ Ռուբենսի, ժերիկոյի ու Դելակ– 
րուայի նկարներին, որոնք երի
տասարդ հայ արվեստագետի 
վրա խոր և հարատև տպավորու
թյուն թողեցին։ Դա հատկապես 
նկատելի է ուսանողության շրջա
նում և Հայրենական մեծ պատե
րազմի տարիներին նրա կատա
րած մի շարք գործերում, որոնցից 
են Ւսաբեկյանի ինքնանկարնե
րը (1939, 1943, 1944), «Արևմ
տյան Հայաստանում» (1940), 
«11-րդ բանակի մուտքը Երևան» 
(1940), «Առևանգում» (1941) 
փոքրաչափ կտավները, ինչպես 
նաև «Տանյա» (1942, առաջին 
տարբերակ), «Քաղաքի
ազատագրումը» («Մարտ քաղա
քի համար», 1942) մեծադիր հո
րինվածքները։ Այդ հանգաման
քը չի վրիպել անվանի 
արվեստաբան Ռուբեն Դրամբյա– 
նի ուշադրությունից։ Անդրադառ
նալով նկարչի՝ 1947-ին Երևա
նում բացված անդրանիկ 
անհատական ցուցահանդեսին և 
բարձր գնահատելով երիտա
սարդ արվեստագետի բնատուր 
տաղանդն ու պրոֆեսիոնալ

հմտությունը, նա նկատել է, որ 
անցյալի վերոհիշյալ վարպետ
ների ազդեցությունը «հաճախ 
թվում էր չափազանց և վտան
գավոր նկարչի հետագա աճի 
համար»3։ Շարունակելով իր 
միտքը, քննադատը գոհունակու
թյամբ արձանագրել է. «Այսօր 
արդեն հաճելի է նշել, որ նման 
կախում ունենալը նկարչի վերջին 
աշխատանքներում սկսում է վե
րանալ՝ մի բան, որին մեծապես 
օժանդակում է այն, որ Ւսւսբե–

3 Տես. էդվարդ հսաբեկյան (հեղինակ և 
կազմող Մարտին Միքայելյան), Երևան, 
2004, էջ 24։

կյանը վերջերս շատ է նկարում 
բնականից, կատարում է դիման
կարներ, պեյզաժներ, նատյուր
մորտներ և դրա օգնությամբ 
մշակում իր վերաբերմունքը դե
պի վերարտադրվողը»4։ Եվ իս
կապես՝ սկսած 1940-ական թթ.

4 Հատկանշական է, որ 1943-ին 
Ւսաբեկյանը մի քանի ամսով մեկնեց 
հյուսիսկովկասյան ռազմաճակատ, ուր 
բնականից ստեղծեց հայկական 8Ց–րդ 
հրաձգային դիվիզիայի՝ կենցաղային 
դժվարություններով, մահացու
վտանգներով և սպառնալիքներով, բայց 
և անսասան կամքով ու տոկունությամբ, 
հավատով ու լավատեսությամբ լի 
զինվորական կյանքն ու առօրյան 
պատկերող բազում նկարներ։

կեսերից ֆլամանդական բարոկ– 
կոյի և ֆրանսիական ռոման
տիզմի բացահայտ ազդեցու
թյունն աստիճանաբար նվազում 
է Ւսաբեկյանի ստեղծագործու
թյուններում5։

Այդ ճանապարհին անցում
նային օղակներ դարձան 1943– 
46 թթ. նկարչի վրձնած «Դավիթ 
Բեկ» մարտական պատմանկա–

5 Տարիներ անց՝ 1976-ին, Ւսաբեկ
յանը կատարել է «Անդորր» կտավի 
հեղինակային կրկնությունը, որը 
գտնվում է Հայաստանի ազգային 
պատկերասրահում և հայտնի է մեկ այլ 
«Բնության գրկում» վերնագրով։

րի էսքիզները և «Տանյա» 
կտավի երկրորդ՝ վերջնական 
տարբերակը (1947)։ Պատա
նի պարտիզանուհու սխրանքը 
փառաբանող և նրա հերոսա
կան մահը սգացող «Տանյա» 
կտավի երկրորդ տարբերակում 
Ւսաբեկյանը հրաժարվում է նա
խորդ տարբերակում տեղ գտած՝ 
բեմական պաթետիկ շարժում
ներից ու ժեստերից, նկարը 
ծանրաբեռնող և դիտողի ուշադ
րությունը հիմնական կերպարից 
շեղող մանրամասներից, գունա– 
լուսային անհանգիստ խաղերից 
ու տպավորիչ էֆեկտներից և 
արտահայտչական սուղ ու զուսպ 
միջոցներով պատկերին հաղոր
դում առավել հավաք, ամբողջա
կան տեսք, պլաստիկական շո
շափելի ձև և ողբերգական շունչ։ 
Կախաղանի տակ անսասան 
կանգնած Տանյայի հպարտ, լու

սավոր կերպարը դառնում էնկա– 
րի կոմպոզիցիոն և իմաստային 
հանգույցը։ Ինչ վերաբերում է 
«Դավիթ Բեկին», ապա, պատ
մահեղափոխական ու մարտա
կան թեմաներով և սյուժեներով 
նկարչի նախորդ կտավների հա
մեմատ, Ւսաբեկյանն այդ բազ– 
մաֆիգուր հորինվածքի էսքիզ
ներում, ինչպես նաև «Ավարայրի 
ճակատամարտի» մեծադիր նա– 
խանկարում (1948) խտացնում ու 
բնականին է մոտեցնում գունապ
նակը, չափավորում ու զսպում 
գործող անձանց և գործողու
թյան երբեմնի անզուսպ, կատա
ղի շարժումները։ Իր թեմատիկ 
նորաստեղծ այդ կտավները նա 
հստակորեն բաժանում է տա
րածական պլանների, հմտորեն 
խմբավորում, համադրում ու մի
ավորում ամբողջ պատկերի կամ 
տեսարանի առանձին դրվագնե

րը, մարդկանց ու կենդանիների 
ֆիգուրները։

1940-ական թթ. Իսաբեկյա– 
նի արվեստում կատարված տե
ղաշարժերի, «արժեքների վե
րանայման», ռեալիստական 
միտումների ուժգնացման և 
աստիճանական հաստատման 
մասին վկայող է՜լ ավելի համո
զիչ օրինակներ են նկարչի մոր՝ 
Սաթենիկ Ղազարյանի խարակ– 
տերային ճշմարտահավատ 
կենդանագրերը (1944 և 1946)։ 
Իրենց դեղնադարչնագույն, մոխ
րագույն, կապույտ և կապտակա
նաչ ներդաշնակ երանգներով, 
պարզ ուրվագծերով, պլաստիկ 
ծավալներով, կերպարի բնա
կան կեցվածքով և հոգեբանա
կան ինքնամփոփ նկարագրով 
այդ աշխատանքները, կար
ծես, շարունակում են կուրբեա– 
կան ռեալիզմի ավանդույթները,

արձագանքելով նաև հայկական 
ռեալիստական դիմանկարի հիմ
նադիրներից մեկի՝ Ստեփան 
Աղաջւսնյանի լավագույն կտավ
ներին։

1950-ական թթ. ի վեր հսա– 
բեկյանի արվեստն ընթանում է 
ռեալիզմի հունով և աննախա
դեպ վերելք ապրում։ Դա նկար
չի ստեղծագործության հասու
նացման ու առնականացման 
շրջանն էր։ Ասպարեզ են գա
փս նրա առավել հայտնի, նրան 
ճանաչում բերած պատմահայ– 
րենասիրական և պատմահե
ղափոխական, դիցաբանական 
և առասպելական թեմաներով 
կատարված՝ միջին չափսերի 
ու մեծակտավ լայնաշունչ, մին
չև վերջ մշակված, ավարտուն 
պատկերները («Խաչատուր Աբո– 
վյանը Արարատի բարձունքնե

րում», 1950, «Հաղպատի գյու
ղացիների ապստամբությունը 
1903 թվականին», 1955, «Պա
տանի Դավիթը», 1956, «Տաթևի 
ողբերգությունը», 1960), որոնց 
վրա նկարիչն աշխատելէ տարի
ներ շարունակ, որոնել նորանոր 
տարբերակներ, երփնագիր ու 
գրաֆիկական բազմաթիվ նա– 
խանկարներ արել։

Հոգեբանական խորությամբ 
և կենդանությամբ են օժտված 
մարդկանց բնավորությունը բա– 
ցահայտող, նրանց դիմագծերի 
ու դիմախաղի, բնորոշ կեցված
քի ու շարժուձևի մեջ այն արձա
նագրող, հիմնականում բնակա
նից կատարված դիմանկարները 
(«Մարտունեցի ծերունին», 1957, 
«Նկարչի հոր դիմանկարը», 
1962, «Ինքնանկար», 1962)։

Հայրենի բնաշխարհի քար

քարոտ, խստաշունչ համա
պատկերն է ներկայացնում, հա
րազատ երկրի, նրա հողի հետ 
աշխատավոր մարդու սերտ, 
արմատական կապն է ընդգծում 
կոթողային խրոխտ հնչեղություն 
ունեցող, կապույտ և կարմիր, 
կանաչ ու ճերմակ պայծառ գու– 
նափնջերով, վրձնի եռանդուն 
խազերով լուծված, լավատեսա
կան շնչով համակված «Հորովել։ 
Լեռնային վար» (1954) թեմա
տիկ բնանկարը։

Ւսաբեկյանի ներդրումը հայ
կական նկարչության մեջ հատ
կապես ծանրակշիռ է թեմատիկ 
պատկերի, առաջին հերթին՝ 
պատմանկարի ժանրում։ Շա
րունակելով այդ ասպարեզում 
Վարդգես Սուրենյանցի, Եղիշե 
Թադևոսյանի, Հակոբ Կոջոյա– 
նի, Սեդրակ Առաքելյանի և այ–

լոց գործը, նա նոր սահմաններ 
գծեց և նոր ուղիներ հարթեց։ 
1950-60-ականներին նրա կա
տարած աշխատանքների շար
քում առանձնահատուկ տեղ է 
գրավում «Պատասխան Հազ– 
կերտին» (1960) հայտնի կտա
վը, որը թե պատկառելի չափսե
րով, թե գաղափարական խոր 
բովանդակությամբ, թե կոմպո
զիցիոն բարդ կառուցվածքով 
և ռեալիստական մեկնաբանու
թյամբ միանգամայն համադրե
լի է Ւլյա Ռեպինի «Զապորոժցի 
կազակների պատասխան նա
մակը թուրքական սուլթանին» 
(1891) ստեղծագործությանը, 
թեև լուծված է իսաբեկյանական 
առանձնահատուկ, յուրակերպ 
ոճով։ Այստեղ նկարիչն անդրա
դարձել է հայ ժողովրդի պատ
մության բախտորոշ էջերից ու 
իրադարձություններից մեկին՝

Ավարայրի ճակատամարտից 
առաջ՝ 449 թվականին, Արտա– 
շատում Հովսեփ Ա Հողոցմեցի 
կաթողիկոսի գումարած ժողո– 
վին, որի գլխավոր մասնակից
ները՝ հոգևորականներն ու նա
խարարները, սպարապետներն 
ու մարզպանները, փիլիսոփա
ներն ու պատմիչները, որոշում 
են պատասխան նամակ գրել 
Պարսից տիրակալ Հազկերտին, 
կտրականապես մերժելով հայ 
իշխանավորներին և ժողովրդին 
նրա ներկայացրած՝ քրիստոնե
ական հավատից հրաժարվելու 
և զրադւսշտություն ընդունելու 
վերջնագիրը։ Ւսաբեկյանը տա
ռացիորեն չի հետևում «Վարդա
նանց պատերազմում» Եղիշեի 
թողած տեղեկությանը, հատուկ 
չի շեշտում, չի առանձնացնում 
պատմական կոնկրետ դեմքե

րի՝ Եզնիկ Կողբացու, Ղևոնդ 
Վանանդեցու, Եղիշեի, Վարդան 
Մամիկոնյանի, Վասակ Սյունու 
և այլոց խարակտերային կեր
պարները։ Նկարի հավաքական 
հերոսն է դառնում հայրենասի
րական գաղափարների շուրջ 
համախմբված ողջ ժողովուր
դը՝ հասարակության տարբեր 
խավերի, տարբեր տարիքի ու 
սեռի մարդիկ։ Արվեստագետը 
կարևորում է ոչ այնքան նամա
կագրության, որքան համազ
գային հանգանակության ինք
նաբուխ պահը։ Զանգվածային 
տեսարանը կարծես նեղված ու 
կաշկանդված է ստեղծագոր
ծության շրջանակներում։ Տպա
վորությունն այնպիսին է, թե 
վանական կամարների տակ ծա
վալվող բազմամարդ գործողու
թյունը շարունւսկվում-տարած– 
վում է նաև վանքի պատերից ու 
կտավի սահմաններից դուրս։ 
Պատկերն ամբողջական տեսքի 
են բերում ոչ միայն կոմպոզիցի
ոն կառուցվածքը և հենակետա
յին հատվածները, այլև գունային 
ու լուսաստվերային անհանգիստ 
խաղը, հատկապես կապույտ ու 
կարմիր, ոսկյա ու ճերմակ գունե
րանգների մերթ խուլ և զսպված, 
մերթ զիլ և կայտառ մարմրում
ներն ու առկայծումները։ Նկարչի՝ 
մեկ կտավի մեջ շատ բան ասելու 
ու տեղավորելու, «անընդգրկելին 
ընդգրկելու» ցանկությունը գու
ցե և փոքր-ինչ ծանրաբեռնում 
է կոմպոզիցիան, չափազանց 
խտացնում նկարի տարածական 
պլաններն ու գործողության մի
ջավայրը, «օդազրկում» վանքի 
ներսում տիրող՝ առանց այդ էլ 
խիտ ու խավարամշուշ մթնոլոր
տը, սակայն այդ ամենը բնավ 
չի խախտում և չի խաթարում 
գեղարվեստական կերպարի 
ամբողջականությունը։

Կոմպոզիցիոն -թեմատիկ 
պատկերի կողքին Իսաբեկյանն 
այդ տարիներին նկատելի տեղ է

հատկացնում դիմանկարի ժան
րին։ Հաճախ է անդրադառնում 
սեփական կերպարին, վրձնում 
մի շարք ուշագրավ ինքնան
կարներ, որոնցից է, օրինակ, 
խստաշունչ կերպարանք և հո
գեբանական լարված, դրամա
տիկ երանգավորում ստացած 
«Ներկադանակով ինքնանկարը» 
(1964)։ Հոգեբանական խոր և 
կենսագրական սեղմ նկարագ
րերով են աչքի ընկնում հատ
կապես ծերունիների դիման
կարները, մասնավորաբար 
«Բջնեցի Աբրահւսմը» (1952) և 
«Տեր Մովսեսը» (1958), որոն
ցում նկատվում է Ռեմբրւսնդտի 
ծերունական կենդանագրերին 
ու նրա ուշ շրջանի ինքնանկար
ներին բնորոշ կարմիր, դարչնա
գույն և ոսկեդեղին թանձրախիտ 
երանգների, լուսաստվերային 
կիսախավար, խորհրդավոր լուռ 
մթնոլորտի առկայությունը։

Ինչպես 1950-60-ական թվա
կաններին, այնպես էլ հետա
գայում Ւսաբեկյանը մի ամբողջ 
պատկերաշար է նվիրել անցյալի 
ու նոր ժամանակների հայ մեծա
նուն գրողների, արվեստագետ
ների, մշակութային գործիչների 
կերպարներին։ Այդ շարքի առա
վել հաջողված աշխատանքնե
րից է «ԱկսելԲակունցի դիմանկա
րը» (1960)։ Գրողի կենդանության 
օրոք՝ 1932-ին, Փանոս Թերլե– 
մեգյանի կավճամատիտով ար
ված դիմանկարից հետո սա 
հայ կերպարվեստի պատմու
թյան մեջ Ակսել Բակունցի երկ
րորդ, իսկ հետմահու՝ առաջին 
դիմանկարն է։ Հայրենի Գորիսի 
և նրա գեղատեսիլ ժայռապատ 
մերձակայքի գունագեղ ֆոնին 
պատկերված գրողի դեմքի, նրա 
աչքերի արտահայտության մեջ 
ներքին տագնապ, անհանգս
տություն, ճակատագրական 
նախազգացում կա։ Այդ ամենն 
Ւսաբեկյանը դիտողին է հասց
րել ինչպես Բակունցի՝ խոշոր

պլանով կտավի աջ մասում կար
ծես «արձանացած» կիսաֆիգու– 
րի, կերպարին վեհություն տվող 
բարձր դիտակետի և կտավի 
ուղղաձիգ ֆորմատի, այնպես էլ 
լուսաստվերների ու ցոլանքների, 
հակադիր կարմիր ու կապույտ 
հիմնագույների ու երանգների 
դրամատիկ բախումների շնոր
հիվ։

Թեմատիկ դիմանկարի շար
քին են դասվում էդվարդ Իսա– 
բեկյանի ևս երկու նշանակալից 
աշխատանքներ, որոնք ստեղծ
վել են միաժամանակ՝ 1964-ին, 
նկարչի հոր՝ Հմայակ Ւսաբե
կյանի, և սիրելի տիկնոջ, կյանքի 
հավատարիմ ընկերուհու՝ տա

ղանդավոր նկարչուհի Արփե
նիկ Նալյշանդյանի6, մահվան 
դառնալից տպավորության, 
ցավագին ապրումների և, դրա 
հետ մեկտեղ, լուսավոր և պայծառ 
հիշողությունների ու ջերմագույն 
զգացումների անմիջական խոր 
ներգործության տակ։ Խոսքը 
«Ծերունու առավոտը»՝ մեծադիր 
և «Անդորր»՝ միջին չափսերի
6 Տե՜ս, էդվարդ հսաբեկյան, Մեր պղնձե 

հեծյալը // Սովետական արվեստ, 1960, 
3, էդվարդ հսաբեկյան, Բրոնզաձույլ 

հեծյալների ասպետը // Երեկոյան Երևան, 
17 հունվարի 1976, էդվարդ հսաբեկյան, 
Ալեքսանդր Բաժբեուկ-Մելիքյան // Նորք, 
2002, յ՝քշ շ;

կտավների մասին է7։
Կոմպոզիցիոն ուղղաձիգ կա

ռուցվածքով և բարձր դիտա
կետի ընտրությամբ, գլխա
վոր հերոսի և բնական ֆոնի 
մասշտաբային հարաբերու
թյամբ ու տարածական պլան
ների դասավորությամբ «Ծե– 
րունու առավոտը» մոտ է Ակսել 
Բակունցի վերոհիշյալ դիման
կարին, սակայն ունի միան
գամայն այլ գունային լուծում, 
գաղափարային ու կերպարա
յին բովանդակություն։ Նկարի 
աջ կողմում, մոտիկից՝ խոշոր 
պլանով, գրեթե հասակով մեկ 
վերցրած, դարչնագույն երկա
րափեշ անձրևանոցով ու ձեռ
նափայտով և մթերային ցանցա
պարկով ալեհեր դանդաղաքայլ 
ծերունու կիսադեմ կերպարը, 
որը բացահայտ նմանություն ու
նի 1962-ին նկարչի վյոձնած հոր

7 Տե՜ս, էդվարդ հսաբեկյան (հեղինակ և 
կազմող Մարտին Միքայելյան), էջ 212։

դիմանկարի հետ, հստակորեն 
ուրվագծվելով վաղ գարնանա
յին՝ դեռևս ամպած, սակայն 
արևի ճառագայթներով տեղ– 
տեղ պատռված երկնքի ֆոնին, 
իշխում է ներքևում բացվող ու 
դեպի հորիզոնը ձգվող, նորոգ
վող ու կառուցապատվող, կար
ծես շինարարական հրապա
րակի վերածված քաղաքի վրա։ 
Դեղնաոսկեգույն ջերմ երանգնե
րով կատարված այս կտավի մեջ 
նկարիչը մտորում է հնի ու նորի 
հերթագայության, սերնդափո
խության բնականոն ընթացքի, 
ծննդյան ու մահվան շրջապ
տույտի, ժամանակի աննկատե
լի, բայց անկասելի շարժման 
ու վազքի, մարդկային կյանքի 
շրջափուլերի, հանդիպումների ու 
հրաժեշտների, ձեռքբերումների 
ու կորուստների, կարոտի ու հի
շողության մասին։

Իր ստեղծագործության մեջ 
Ւսաբեկյանը հաճախ է անդրա

դարձել Արփենիկ Նաւբանդյանի 
կերպարին։ Վերջինիս կենդա
նության օրոք ու նրա մահվանից 
հետո կատարված կտավների 
և գրաֆիկական թերթերի շար
քում առանձնանում է «Անդորր» 
(«Բնության գրկում») թեմատիկ 
դիմանկարը, որը կերպարային 
անսովոր մեկնաբանություն է 
ստացել և իրավամբ համարվում 
է նկարչի առավել մեղմահունչ 
ու քնարական, հուզական նուրբ 
տրամադրությամբ և նվիրա
կան զգացումներով համակված 
ստեղծագործություններից մեկը։ 
Դեղնւսմոխրագույն անորոշ մի
ջավայրում, հազիվ նշմարվող 
ծառերի շվաքի ներքո պառկած 
ու քնով անցած երիտասարդ 
գեղեցկադեմ և բարեկազմ կնոջ՝ 
հորիզոնաձիգ կտավի անկյու– 
նագծով պատկերված մարմնի 
բնական դիրքը, բաց երկնագույն 
շապկի տակից թափանցող կի
սամերկ կուրծքը ստեղծում են 
կարոտաբաղձ երազկոտ, կար
ծես հեռավոր հուշերից, մշու
շոտ տեսիլներից և անուրջնե
րից հյուսված բանաստեղծական 
տխրանվագ, սակայն հովվերգա
կան անվրդով մթնոլորտ։ Իրա
կանն ու անիրականը, հուշն ու 
երազը, անցյալն ու ներկան այս
տեղ համախառնվում, միաձուլ
վում են՝ ստեղծագործությանը 
տալով ոչ միայն պորտրետային 
կամ, առավել ևս, կենցաղային 
բնույթ, այլև փոխաբերական, 
այլաբանական իմաստ։

Այդ շրջանի իր ստեղծագոր
ծության մեջ Ւսաբեկյանը ոչ այն
քան հաճախ, բայց պարբերաբար 
շարունակում է դիմել պատմա
կան, դիցաբանական, բիբլիա
կան թեմաներին ու մոտիվներին, 
հայոց ցեղասպանության մղձա
վանջային տեսարաններին, Հայ
րենական մեծ պատերազմի հետ 
կապված դառը հուշերին։ Թեև 
առանձին դեպքերում նա նո
րից մտնում է ֆրանսիական ռո–

մանտիզմի ջրերը և կրկին ընկ
նում Դելակրոււսյի ազդեցության 
տակ, այնուամենայնիվ, նույնիսկ 
թեմատիկ աշխատանքներում 
նա շեշտը հիմնականում դնում 
է ոչ թե շարժման, արագ ծավալ
վող գործողության, այլ ստատիկ, 
անշարժ կամ գրեթե անշարժ 
իրավիճակի, ներքին ապրումի, 
տրամադրության վրա։ Նկարչի 
այդ ստեղծագործություններից 
մի քանիսն ակամա հիշեցնում 
են Ռեմբրանդտի նշանավոր 
կտավները։ Առաջին հերթին դա 
վերաբերում է Ւսաբեկյանի «Սր
տավազդ և Կլեոպատրա» (1980) 
նկարին, որի մեջ տիրող կիսա
խավարի, խորհրդավոր լռության 
և անշարժության ինքնամփոփ 
մթնոլորտը հուշում է, որ կտա
վի վրա աշխատելիս Ւսաբեկյա
նը ներշնչվել է Ռեմբրանդտի՝ 
Մոսկվայի Ա. Ս. Պուշկինի անվան 
կերպարվեստի թանգարանում 
պահվող «Ասուր, Համան և Ես– 
թեր» (1660) հանճարեղ կտավից։

ԱՐՎԵՍՏԱԳԻՏՈՒԹՅՈՒՆ ձ *
Նկարչի այդ ժամանակվա 

աշխատանքների շարքում 
մեծ թիվ են կազմում միաֆի– 
գուր, երկֆիգուր և խմբակա
յին դիմանկարներն ու ինքնան
կարները («Արփենիկ», 1967, 
«Ինքնանկար», 1975, «Մայրս և 
ես», 1983), գյուղական կենցա
ղի առօրյա դրվագները, Կլոդ 
Մոնեի «նախաճաշերը» հիշեց
նող բացօթյա զվարճանքնե
րը, զբոսանքները և զբոսախն
ջույքները («Երեկոն այգում»,
1980, «Նախաճաշ գետափին»,
1981, «Բացօթյա ներկայացում»,
1981, «Զբոսախնջույք», 1984)։ 
Հաճախ են հանդիպում հայ
րենի բնության, Հայաստանի 
գեղատեսիլ վայրերի ու շրջան
ների տեսարանները և էտյու
դային փոքրաչափ պեյզաժները 
(«Վարարած Քասախը», 1969, 
«Աշնանային փշատենի», 1975, 
«Մասրենին քարերի մեջ», 1976, 
«Ալավերդի», 1980, «Բջնի»,
1982, «Բյուրական», 1990), մերկ 
կամ կիսամերկ կանանց իրական 
ու երևակայական կերպարնե
րը («Աղջիկները Սևանի ափին», 
1967, «Լողացող կանայք», 1975, 
«Լողավազանում», 1980), ինչ
պես նաև «Անհանգիստ ձիեր» 
նկարաշարի՝ գունագծային և 
պլաստիկական էքսպրեսիվոճով 
կատարված պատկերները։

Սեփական գեղանկարչու
թյունը մաքրելով, ազատելով 
նկարագրական ու պատմողա
կան մանրամասներից, Իսաբե– 
կյանն ավելի է արժևորում իր 
կտավների արտահայտչական 
լեզուն։ Կտրուկ հագենում, ավելի 
լուսառատ ու լուսաշող, թարմ ու 
թրթռուն, հնչեղ է դառնում Ւսա
բեկյանի գունապնակը, հատկա
պես ճերմակ, կապույտ և կանաչ, 
կարմիր թույրերի ու երանգների 
մերթ մեղմ և թեթև, նուրբ ու ներ
դաշնակ ձայնակցումները, մերթ 
սուր, բացահայտ ընդհարումնե
րը։ Մանր և խոշոր վրձիններով

կամ մաստիխինով՝ մածկիչով, 
ներկադանակով, երբեմն էլմատ– 
ներով են ծեփվում կտավների 
խիտ ու թանձրախավ մակաշեր
տերը։ Չխզելով կապը դասական 
ռեալիզմի և ակադեմիական 
նկարչության հիմնական պա
հանջների ու սկզբունքների հետ, 
Ւսաբեկյանը, սակայն, օգտվում 
է նաև ժամանակակից կերպար
վեստի նորարարական առան
ձին տարրերը, ձևաոճական 
եղանակներն ու հնարները յու
րացնելու և դրանք, ըստ անհրա
ժեշտության, գործածելու հնա
րավորությունից, ինչը նոր լիցք 
ու արդիական առոգանություն է 
հաղորդում նրա աշխատանքնե
րին։ Այդ տեսակետից առանձ
նապես կարևորվում և ակտիվ 
դեր է ստանձնում գծանկարը։ 
Այն, որ էդվարդ Ւսաբեկյանը 
գծանկարման արվեստի փայլուն 
վարպետ էր, վկայում են ոչ միայն 
նկարչի երփնագիր կտավները, 
այլև առավել չափով՝ գրաֆիկա
կան տարբեր տեխնիկաներով 
նրա կատարած գունավոր ու մի
ագույն բազմաթիվ թերթերը, ինչ
պես նաև Դերենիկ Դեմիրճյանի

«Վարդանանք» և Սերո Խւսնզա– 
դյանի «Մխիթար Սպարապետ» 
պատմավեպերի, Հովհաննես 
Թումանյւսնի «Թմկաբերդի առու
մը» պոեմի նկարազարդումներն 
ու ձևավորումները։

Հայ կերպարվեստում, մինչև 
էդվարդ Ւսաբեկյանը, «մերկու
թյան»՝ մերկ կանանց պատկե
րող ժանրը, բավականաչափ 
համեստ տեղ է գրավել։ Ի տար
բերություն մեր քանդակագործ
ների, նկարչության մեջ այդ ժան
րին քչերն են անդրադարձել։ 
Եթե բացառենք Վարդգես Սու– 
րենյանցի, Վահրամ Գւսյֆեճյա– 
նի և արևելահայ, արևմտահայ 
ու սփյուռքահայ ևս մի քանի 
արվեստագետների հատու
կենտ կտավները, ապա կարելի 
է ասել, որ Ւսաբեկյանից առաջ 
«մերկության» թեման հաճախ 
արծարծել և ներկայացրել են մի
այն Ալեքսանդր Բաժբեուկ-Մելի–

քյանն ու Երվանդ Քոչարը, որոնց 
Ւսաբեկյանն անձամբ ճանաչել 
է, նրանց նվիրված հոդվածներ 
գրել։

Ւսաբեկյանին ներշնչած, նրա 
մուսաները դարձած գեղեցիկ 
սեռի ներկայացուցիչները պատ
կերված են բնական տարբեր 
վիճակներում ու միջավայրում՝ 
բնության գրկում, բնակելի տան 
ու նկարչի արվեստանոցի լու
սավոր և կիսախավար ինտերի– 
երներում՝ լողանալիս, լոգանքից 
հետո, հանգստանալիս, հար
դարվելիս, զրուցելիս կամ լռու
թյան մեջ խորասուզված։ Նկա
րիչը նրանց ներկայացնում է 
ամենատարբեր, երբեմն տարա
ծական և ծավալային բարդ ռա– 
կուրսներով՝ դիմացից, մեջքից, 
կիսադեմ կամ երեք քառորդով 
շրջված, ցուցաբերելով մարդու 
անատոնիայի լավ իմացություն, 
գծանկարի միջոցով պլաստի

կական շոշափելի ծավալներ ծե
փելու, տարածական պատրանք 
ստեղծելու անուրանալի հմտու
թյուն։ Ւսաբեկյանին հետաքրք– 
րում է ոչ միայն կանանց արտա
քին՝ մարմնական, այլև հոգևոր 
գեղեցկությունը։ Սակայն, շեշ
տելով իր հերոսուհիների «երկ
նային» հատկությունները՝
անմեղություն, առաքինություն, 
ամոթխածություն, հնազանդու
թյուն և այլն, նա չի թաքցնում նաև 
նրանց բնավորության ու խառն
վածքի «երկրային» աստառը՝ 
շահադիտություն, խարդավանք, 
ցանկասիրություն...

Ինչ վերաբերում է Իսաբեկյա– 
նի «Անհանգիստ ձիեր» շարքի 
նկարներին, ապա դրանցում 
կրկին նկատվում է ֆրանսիական 
ռոմանտիկների ազդեցությունը, 
բայց տվյալ դեպքում նկարիչն իր 
կտավներին հաղորդում է գծա
յին է\ ավելի սուր ռիթմ և ծայրա–

հեղորեն լարում գույները։ Ձիու 
կերպարը նրա այդ շարքում հա
ճախ խորհրդանշական, այլա
բանական իմաստ է ստանում՝ 
ընկալվելով որպես ազատավետ 
գաղափարների, ըմբոստության 
ու խռովության, մարդկային 
գոյապայքարի խորհրդանշան։

Իր կյանքի վերջում Իսաբե– 
կյանն աշխատում էր այդպես էլ 
անավարտ մնացած մի հսկայա
ծավալ կտավի վրա, որը նվիր
ված էր նրա կորուսյալ ծննդա
վայրին՝ Իգդիր քաղաքին։ 
Տարբեր վերնագրերով հայտնի 
(«Իգդիրի հոգեհանգիստը», «Հո
գեհանգիստ», «Իգդիրի երևելի
ները») այդ ստեղծագործությունը 
թեմատիկ պատկերի, ժանրային 
տարաբնույթ հատկանիշներով 
օժտված, մոնումենտալ համա
պարփակ, հայ կերպարվեստում 
իր տեսակի մեջ եզակի երևույթ
ներից է։ Բայց հնարավոր չէ չնկա
տել, որ ոչ միայն իր վերնագրով, 
այլև գեղարվեստական մտահ– 
ղացմամբ, ընտրված մոտիվով 
ու կոմպոզիցիոն կառուցվածքով 
Իսաբեկյանի նկարն ընդհանրու
թյուններ ունի Գյուստավ Կուրբեի 
ամենահայտնի և մեծածավալ 
կտավներից մեկի՝ «Օրնանի հո
գեհանգիստը» («Թաղումն Օր– 
նանում», 1849) աշխատանքի 
հետ, որին հայ արվեստագետն 
անդրադարձել է «Իսկ այգե
պաններ միշտ կւինեն»՝ Սկսել 
Բակունցին նվիրված խոհագրու– 
թյան էջերում։ Իսաբեկյանի կտա
վը բնականից, հիշողությամբ ու 
երևակայությամբ կատարված 
բազմամարդ, շուրջ հինգ տաս
նյակ կերպարներ ընդգրկող՝ 
Իգդիրում ծնված, այնտեղից սե
րած հայ մտավորականներին, 
եկեղեցական, մշակութային, 
պետական, քաղաքական, հա
սարակական և ռազմական գոր
ծիչներին, ազգային հերոսներին 
ու ազատամարտիկներին, այդ 
թվում նաև իր հարազատներին,

ընտանիքի անդամներին և հենց 
ինքն իրեն ներկայացնող խմբա
կային դիմանկար է, որի հերոսնե
րը պատկերված են Մասիս սարի 
ու հայկական վեհաշուք տաճարի 
ֆոնին, իսկ նրանց գլխավերևում 
սավառնում և նրանց օրհնություն 
են տալիս զույգ հրեշտակները։

Նկարչությանը զուգահե
ռաբար էդվարդ Իսաբեկյանը 
զբաղվել է նաև գրականությամբ։ 
Հակոբ Կոջոյւսնին, Ալեքսանդր 
Բաժբեուկ-Մելիքյանին, Երվանդ 
Քոչարին, Լադո Գուդիւսշվիլուն, 
Ակսել Բակունցին, հայ ժամանա
կակից բանաստեղծներին նվիր
ված հոդվածներից ու խոհագրու– 
թյուններից զատ, նա բազմաթիվ

ոտանավորներ է գրել, իսկ 2002– 
ին լույս է տեսել նրա ինքնակեն
սագրական անավարտ երկը՝ 
«Իգդիր» վեպը, որը միաժամա
նակ և գրական հղկված լեզվի 
արժանիքներով է օժտված, և 
համեմված է ժողովրդական կեն
դանի խոսքով։

էդվարդԻսաբեկյանըոչմիայն 
վաստակաշատ արվեստագետ 
էր ու շնորհալի գրող, այլև հասա
րակական և մշակութային ակ
տիվ գործիչ, հմուտ մանկավարժ։ 
Շուրջ քսան տարի (1967-86) նա 
ղեկավարել է Հայաստանի պե
տական պատկերասրահը (այժմ՝ 
Հայաստանի ազգային պատկե
րասրահ)՝ հարստացնելով դրա

գեղարվեստական ֆոնդերն ու 
պահոցները, ընդարձակելով 
ցուցադրության տարածքները, 
մասնաճյուղեր բացելով էջմի– 
ածնում, Ջերմուկում, Հրւսզդա– 
նում, Վանաձորում, Գյումրիում, 
Մւսրտունիում, Եղեգնաձորում, 
նպաստելով Հակոբ Կոջոյւսնի, 
Արա Սարգսյանի, Մինաս Ավե– 
տիսյանի տուն-թանգարաննե֊ 
րի կազմակերպմանը։ Երևա
նի գեղարվեստի ինստիտուտի 
(այժմ՝ Երևանի գեղարվեստի 
պետական ակադեմիա) հիմ
նադրման օրից՝ 1945-ից ի վեր, 
գեղանկարչության և կոմպոզի
ցիայի դասեր է տվել, գւխավորել 
ստեղծագործական արվեստա
նոցներից մեկը, կրթել ու ուսու
ցանել հայ նկարիչների մի քանի 
սերունդների։ Նրան են աշակեր
տել հետագայում լայն ճանաչում 
և համբավ ձեռք բերած վար
պետներ Մկրտիչ Սեդրակյանը, 
Զաքար Խաչատրյանը, Լևոն Կո– 
ջոյանը, Գրիգոր Խանջյանը, Ալեք
սանդր Գրիգորյանը, Սարգիս 
Մուրադյանը, Նիկոլայ Քոթանշյա– 
նը, Ռուբեն Ադալյանը... էդվարդ 
Ւսաբեկյանը նաև «Իգդիր» հայ
րենակցական միության՝ ցմահ 
ընտրված պատվավոր նախա
գահն էր։ 1941-ից՝ Հայաստանի 
կերպարվեստագետների միու
թյան անդամ դառնալուց հետո, 
էդվարդ Իսաբեկյանն անհատա
կան ցուցահանդեսներ է ունեցել 
Երևանում, Թբիլիսիում, Մոսկվա– 
յում, Ռաբաթում (Մարոկկո), Հա– 
լեպում (Սիրիա), Լոս Անջելեսում 
(ԱՄՆ) և այլուր, մասնակցել Հա
յաստանում, նախկին Խորհրդա
յին Միությունում և արտերկրում 
կազմակերպված հանրապե
տական, համամիութենական և 
միջազգային տասնյակ ցուցա
հանդեսների։ Նրա ստեղծագոր
ծություններից շատերը պահ
վում և ցուցադրվում են ինչպես 
Հայաստանի, այնպես էլ ԱՊՀ

և արտասահմանյան մի շարք 
երկրների պետական թանգա
րաններում ու պատկերասրահ
ներում, մասնավոր հավաքողնե
րի մոտ։

Իր մահկանացուն էդվարդ 
Իսաբեկյանը կնքեց 2007 թվա
կանի օգոստոսի 17-ին, Աշտա
րակում։ Թաղված է Երևանի 
Կոմիտասի անվան զբոսայգու 
պանթեոնում, հայ մեծերի կող
քին։ Նրա մահվանից շուրջ վեց 
տարի անց՝ 2013 թվականի մա
յիսի 3-ին, մայրաքաղաքի «Հայ

Ար թե մշակութային կենտրոնի 
առաջին հարկում բացվեց «էդ
վարդ Ւսաբեկյան» մշտապես 
գործող ցուցասրահը, որի հիմ
քում ընկած են նկարչի թվով 28 
այն կտավները, որոնք Երևան 
քաղաքին է նվիրաբերել էդ
վարդ Ւսաբեկյանի կրտսեր որ
դին՝ գեղանկարիչ, ՀՀ արվեստի 
վաստակավոր գործիչ, Երևանի 
գեղարվեստի պետական ակա
դեմիայի ռեկտոր Արամ Ւսաբե
կյանը։

